
 

VAKALISA LWAKHO 

 

Sicelo sekungenisa tetfulo temmango 

 

Umtsetfosivivinyo Wekuchibela Tekubhalisa Ematayitela [B28-2022] S75 

 

Likomidi Lemkhandlu Wavelonkhe Wetifundza Letekuhlelwa Kabusha Kwemhlaba, Temvelo, 

Timbiwa Nemandla limema bantfu labanenshisekelo nalabatsintsekako kutsi bangenise 

kuphawula kwabo lokubhalwe phasi lokumayelana neMtsetfosivivinyo Wekuchibela 

Tekubhalisa Ematayitela [B28-2022] S75 

 

LoMtsetfosivivinyo uhlose kuchibela Umtsetfo Wetekubhalisa Ematayitela, wanga-1937, 

ngenhloso yekukhetsa umlawuli  (irejistra) wematayitela, lisekela  umlawuli wematayitela 

kanye nemsiti umlawuli wematayitela ngekulandzela timiso teMtsetfo Wetemisebenti 

Yahulumende, wanga-1994; kuchubeka nekulawula tidzingo tekufaneleka  umlawuli 

wematayitela, lisekela lemlawuli wematayitela nemsiti  wemlawuli wematayitela; kucashwa  

kwemlawuli lomkhulu wematayitela; kwenta kutsi kube netibopho nemisebenti yemlawuli 

lomkhulu wematayitela; kwenta kutsi kube nekurekhodwa kwemalungelo esikhatsi sekuhlala 

emhlabeni ngekwemtsetfo lokhishwe nguHulumende nome ngumuphi umuntfu logunyatiwe; 

kuchubeka nekwenta kutsi kube nekubhaliswa kwekundlulisela kulomunye kwetincomo 

macondzana nemalungelo ebunikati bemhlaba labhalisiwe avune kucashisa; kususa loko 

lokushiwoko lokucondziswe kumakhophi ekubhalisa emandla emmeli kulamanye ematayitela 

labahalisiwe; kwenta kutsi kube nekuhlolwa kwemarekhodi kanye nekuniketwa kwelwatiso 

ngumlawuli lomkhulu wematayitela; kuchubeka nekulawula bulunga, imisebenti, umumo 

wekwakheka, emandla ekuvota kanye nekuholelwa kwemalunga ebhodi yebalawuli 

lababhalisa ematayitela; kwenta kutsi Indvuna ikhone kushaya imitsetfosimiso lemacondzana 

naloMtsetfo kanye neMtsetfo Wetinhlelo Tekubhalisa Ematayitela Ngekwe-elekthroniki, 

wanga-2019;  kwenta kutsi Indvuna ishaye imitsetfosimiso lemacondzana nekugcogcwa 

kwelwatiso lwebuwena loluphatselene nebuhlanga, bulili kuba sakhamuti nebuve kwentelwe 

tinhloso telubalobalo  neluhlolomabhuku lwetemhlaba; kuchubeka nekulawula kubhaliswa 

kwemhlaba nguMbuso; kuchubeka nekulawula kukhishwa kwetitifiketi tematayitela 

labhalisiwe temashezi emhlaba langakahlukaniswa; kuchubeka nekulawula tikhatsi 

tekubhalisa temabhodi latiwa ngummango welubhaliso lwematayitela langetulu kwalinye;  

kwenta kutsi kube nesimiso sekujezisa mayelana netento letingasito tenhloso lenhle nome 



kushiywa ngumlawuli nome sikhulu macondzana nemisebenti yabo kanye nalabanye bantfu 

labayincenye yalokuhlangana ngebubi; kwenta kutsi kube nesimiso sekujezisa mayelana 

nemalungiselelo langakagunyatwa, kufakazela kusayinwa nekucinisa  ematayitela 

nemadokhumenti kanye nekufaka inchazelo ‘yemmeli’; kwenta kutsi ummeli, londlulisa 

bunikati bemphahla nemcinisekisi nakusayinwa locashwe Litiko Letekulima, Tekulungiswa 

Kabusha Kwemhlaba Nekutfutfukisa Tindzawo Tasemaphandleni angayenta imisebenti 

yemmeli, londlulisa bunikati bemphahla nemcinisekisi nakusayinwa macondzana 

nekutsengiselana lokuphatselene nemhlaba weMbuso; kufaka nekuchibela tinchazelo 

letitsite; kwenta kutsi kube nekuchitjelwa kweMtsetfo Wetetinhlelo Tekubhalisa Ematayitela 

Ngekwe-elekthroniki, wanga-2019 njengeloku kusho kuShejuli; kanye netindzaba 

letiphatselene naloko. 

 

Imibuto kanye netetfulo letibhalwe phasi, tingacondziswa  kuMnu. Asgar A Bawa, Likomidi 

Lemkhandlu Wavelonkhe Wetifundza Letekulungiswa Kabusha Kwemhlaba, Temvelo 

Timbiwa Nemandla ngencwadzigezi ku:  deedsregistriesamendbill@parliament.gov.za   

 

Lusuku lwekuvala kungeniswa kwetetfulo lungeMsombuluko, mhla ti-15 Mabasa 2024. 

 

Emakhophi aloMtsetfosivivinyo ayatfolakala kuMnu. A A Bawa umtsintse kulenombolo 

yamakhalekhikhini: 083 709 8530 nome ku: www.parliament.gov.za. 

 

Lesikhangisi sikhishwe nguMk. TC Modise, Lilunga lePhalamende, Sihlalo weLikomidi 

Lemkhandlu Wavelonkhe Wetifundza Letekuhlelwa Kabusha Kwemhlaba, Temvelo 

Timbiwa Nemandla. 

